
>अंदर विशेष

जूम न्यूज } नई दिल्ली

भारत 26 अक्टूबर से संसद भवन 
परिसर में 12वें ब्रिक्स संसदीय मंच 
की मेजबानी करेगा। दो दिवसीय 
सम्मेलन से पहले लोकसभा 
अध्यक्ष ओम बिरला ने रूस की 
स्टेट ड्यूमा के अध्यक्ष व्याचेस्लाव 
वोलोडिन के नेतृत्व वाले संसदीय 
प्रतिनिधिमंडल के साथ द्विपक्षीय 
बैठक की।

इसमें वैश्विक मंचों पर सहयोग 
मजबूत करने, आतंकवाद से 
मुकाबले और अंतरराष्ट्रीय शांति 
के लिए सामूहिक प्रयासों पर चर्चा 
हुई। ओम बिरला ने भारत-रूस के 
ऐतिहासिक संबंधों को रेखांकित 

करते हुए आतंकवाद के खिलाफ 
भारत की लड़ाई में रूस के समर्थन 
की सराहना की। उन्होंने संयुक्त 
राष्ट्र सुरक्षा परिषद में भारत की 
स्थायी सदस्यता के लिए रूस के 
निरंतर समर्थन पर आभार जताया। 
साथ ही दोनों देशों के संसदीय 
प्रतिनिधिमंडलों, विशेषकर युवा 
और महिला सांसदों के बीच 
नियमित संवाद और आदान-प्रदान 
बढ़ाने पर जोर दिया। बिरला ने 
कहा कि 2026 में भारत की ब्रिक्स 
अध्यक्षता जन-केंद्रित दृष्टिकोण 
पर आधारित होगी। उन्होंने 
जलवायु परिवर्तन, आतंकवाद 
और वैश्विक संस्थाओं में सुधार 
जैसे मुद्दों पर मिलकर काम करने 

की आवश्यकता बताई। बैठक में 
परमाणु ऊर्जा, उद्योग, व्यापार, 
कृषि और सांस्कृतिक आदान-
प्रदान में द्विपक्षीय सहयोग बढ़ाने पर 
भी चर्चा हुई। रूसी प्रतिनिधिमंडल 

ने व्यापार एवं निवेश की बाधाएं 
दूर करने और संयुक्त कारोबारी 
उपक्रमों को प्रोत्साहित करने पर 
जोर दिया। लोकसभा अध्यक्ष ने 
क्यूबा, मिस्र और बेलारूस के 

संसदीय प्रतिनिधिमंडलों से भी 
मुलाकात की। सोमवार को प्रधानमंत्री 
नरेंद्र मोदी सम्मेलन में शामिल होंगे 
और विभिन्न प्रतिनिधिमंडलों के 
प्रमुखों से मुलाकात करेंगे। “जन-
केंद्रित विकास के लिए संसदों को 
सशक्त बनाना” सम्मेलन का मुख्य 
विषय होगा। इसमें लचीलापन, 
नवाचार, सहयोग और स्थिरता पर 
उच्चस्तरीय सत्र आयोजित किए 
जाएंगे। इसके अलावा, अंतरराष्ट्रीय 
मामलों की संसदीय समितियों के 
अध्यक्षों की विशेष बैठक में संसदीय 
कूटनीति, क्षमता निर्माण और 
सर्वोत्तम कार्यप्रणालियों के आदान-
प्रदान पर चर्चा होगी। सम्मेलन का 
समापन 27 अक्टूबर को होगा।

आज से संसद भवन में 12वां ब्रिक्स संसदीय मंच, लोकसभा 
अध्यक्ष ओम बिरला ने रूसी प्रतिनिधिमंडल से की मुलाकात

लेकर विवाद बढ़ा।

प्रेरणादायक निर्णय लिया।

की अपील की।

कहा- BJP के मान-
सम्मान का चुनाव

जूम न्यूज } सीकर

मुख्यमंत्री भजनलाल शर्मा रविवार 
सुबह करीब 11 बजे खाटूश्यामजी 
पहुंचे, यहां हेलीपैड से सीधे होटल 
पहुंचकर उन्होंने कार्यकर्ताओं 
के साथ पीएम के मन की बात 
कार्यक्रम का 139वा एपिसोड सुना। 
इसके बाद वह खाटूश्याम मंदिर में 
दर्शन के लिए गए। खाटूश्यामजी में 
उन्होंने कार्यकर्ताओं के साथ संवाद 
भी किया और आगामी पंचायती 
राज चुनाव को लेकर रणनीति भी 
बनाई। उन्होंने कार्यकर्ताओं से कहा 
कि सभी को एकजुट होने होगा। 
चुनावों में कार्यकर्त्ता प्रदेश सरकार 

की पिछले ढाई साल की विकास 
की नीतियों और विशेष रूप से 
शेखावाटी जल समझौते को लेकर 
जनता के बीच में जाएं।

चुनाव में प्रत्याशी सिर्फ कमल 
का फूल होगा। प्रत्येक कार्यकर्ता को 
बूथ की जिम्मेदारी को गंभीरता से 
लेते हुए चुनाव में लगना है। यह 
सिर्फ प्रत्याशियों का चुनाव नहीं 
भारतीय जनता पार्टी के मान-
सम्मान का चुनाव है। 

सीएम शर्मा ने खाटूश्यामजी में 
बताई पंचायत चुनाव की रणनीति

45 पैसे में मिलेगा कवरेज, नई सुविधा कल से लागू
जूम न्यूज } जोधपुर

रेलवे आरक्षण काउंटर से टिकट 
लेने वाले यात्रियों के लिए 27 
अक्टूबर से इंश्योरेंस की नई सुविधा 
शुरू होने जा रही है। इसके तहत 
सिर्फ 45 पैसे में प्रति यात्री को 
दुर्घटना के दौरान 10 लाख रुपए 
तक का बीमा कवर मिल सकेगा। 
इस सुविधा का लाभ लेने के लिए 
यात्रियों को डिजिटल भुगतान करना 
होगा और मोबाइल नंबर देना 
अनिवार्य रहेगा।

उत्तर पश्चिम रेलवे के जोधपुर 
मंडल रेल प्रबंधक अनुराग त्रिपाठी 
ने बताया कि अब तक यह सुविधा 
मुख्य रूप से IRCTC के माध्यम 

से ऑनलाइन ई-टिकट बुक कराने 
वाले यात्रियों के लिए उपलब्ध 
थी। नई व्यवस्था के तहत PRS 
आरक्षण काउंटरों से टिकट बुक 
कराने वाले यात्री भी अपनी इच्छा 
और जरूरत के अनुसार बीमा का 
विकल्प चुन सकेंगे। यह सुविधा 
देशभर में लागू होगी। यात्रा बीमा 
पूरी तरह वैकल्पिक रहेगा। यात्री 
की स्पष्ट सहमति के बिना बीमा 
नहीं दिया जाएगा। बीमा लेने के 
इच्छुक यात्रियों को मोबाइल नंबर 
दर्ज कराना होगा। निर्धारित प्रीमियम 
का भुगतान टिकट किराए के साथ 
यूपीआई, डेबिट या क्रेडिट कार्ड 
अथवा क्यूआर कोड जैसे डिजिटल 
माध्यमों से ही किया जा सकेगा।

रेलवे काउंटर से टिकट लेने 
पर ~10 लाख का इंश्योरेंस

डंपर ने बाइक को मारी 
टक्कर, दो की मौत
बीकानेर। बीकानेर के बज्जू 
क्षेत्र में 954 आरडी बीकमपुर 
रोड पर डंपर की टक्कर से 
बाइक सवार दो युवकों की 
मौत हो गई, जबकि एक युवक 
गंभीर रूप से घायल हो गया। 
हादसे के समय बाइक पर 
तीन युवक सवार थे। तीनों 
युवक बाइक पर 954 आरडी 
बीकमपुर रोड से गुजर रहे 
थे। इसी दौरान एक डंपर ने 
उनकी बाइक को टक्कर मार 
दी। हादसे में जाटावास, बज्जू 
निवासी लेखराम (20) पुत्र 
मानाराम जाट और बीठनोक 
निवासी बलदेव (22) पुत्र 
रामेश्वरलाल ब्राह्मण की मौत 
हो गई। वहीं, जाटावास, बज्जू 
निवासी मोहन (18) पुत्र 
टीकूराम जाट घायल हो गया।

गैंगस्टर को पकड़ने में 
पुलिस नाकाम, ठिकाने 
का भी पता नहीं
बीकानेर। सर्राफा कारोबारी 
को धमकी देने के मामले 
में पूछताछ में चौंकाने वाले 
खुलासे हुए हैं। धर्मनगर द्वार 
के बाहर रहने वाले सर्राफा 
व्यवसायी जुगल नारायण सोनी 
को गैंगस्टर रोहित गोदारा के 
नाम से धमकी देकर 5 करोड़ 
रुपए की फिरौती मांगी गई 
थी। गैंगस्टर रोहित के खास 
गुर्गे वीरेन्द्र चारण ने परिवार 
को जान से मारने की धमकी 
दी थी। पुलिस इस मामले में 
शुक्रवार को गैंगस्टर के गुर्गे 
विष्णु साध और बड़े सर्राफा 
व्यवसायी मनीष लांबा को 
जयपुर से बीकानेर लेकर 
आई और उनसे पूछताछ की। 
एएसपी सिटी चक्रवर्ती सिंह 
राठौड़, सीओ सिटी अनुज 
डाल और नयाशहर पुलिस थाने 
के एसएचओ सुरजीत सिंह ने 
लगातार दो दिन तक पूछताछ 
की तो चौंकाने वाले खुलासे 
हुए हैं।

स्वामी आरएन स्कूल में ‘उमंग’ वार्षिकोत्सव, 1300 विद्यार्थियों ने दीं सांस्कृतिक प्रस्तुतियां

जूम न्यूज } बीकानेर

करणी नगर स्थित स्वामी 
रामनारायण ग्लोबल सीनियर 
सेकेंडरी स्कूल में शनिवार को 
वार्षिकोत्सव ‘उमंग’ धूमधाम से 
मनाया गया। 

नर्सरी से 12वीं तक के करीब 
1300 विद्यार्थियों ने सांस्कृतिक 
प्रस्तुतियों, नृत्य और नाटकों के 
जरिए दर्शकों का मन मोह लिया। 

कार्यक्रम में भारतीय संस्कृति, 
अनेकता में एकता, पारिवारिक 
मूल्यों, जीवन के विभिन्न पड़ावों 
तथा युवाओं में बढ़ती निराशा और 
नशे जैसी सामाजिक चुनौतियों को 
प्रस्तुतियों के माध्यम से दर्शाया 
गया। मुख्य अतिथि राजूवास के 
कुलपति डॉ. सुमंत व्यास सहित 
अन्य अतिथियों ने दीप प्रज्वलित 
कर कार्यक्रम का शुभारंभ किया। 
अतिथियों ने विद्यालय के नवाचारों 

और विद्यार्थियों में संस्कार विकसित 
करने के प्रयासों की सराहना की। 
उन्होंने अभिभावकों से बच्चों को 
परिवार और संस्कारों से जोड़ने 
तथा मोबाइल व सोशल मीडिया  
का सीमित उपयोग सुनिश्चित 
करने की अपील की। कार्यक्रम  
का संचालन ऋतु शर्मा ने किया। 
नृत्य निर्देशन संयोगिता शर्मा 
, भूमिका झा और फणीश्वर खत्री 
ने किया।

शताब्दी महोत्सव: सेंट एंजिला सोफ़िया 
स्कूल के 100 वर्ष पूरे, कार्डिनल फिलिपे 

नेरी फेराव ने थपथपाई पीठ

जूम न्यूज } जयपुर

घाटगेट स्थित सेंट एंजिला सोफ़िया सीनियर सैकेंडरी स्कूल में 
बालिका शिक्षा के स्वर्णिम 100 वर्षों की गौरवशाली परंपरा (1926-
2026) के उपलक्ष्य में आयोजित तीन दिवसीय शताब्दी समारोह के 
दूसरे दिन आज उत्साह का सैलाब उमड़ पड़ा। कार्यक्रम का भव्य 
शुभारंभ बैंड की गंूजती और ओजस्वी धुनों के साथ मुख्य अतिथि 
महामहिम कार्डिनल फिलिपे नेरी फेराव आर्च बिशप ऑफ आगरा  
के गरिमामयी आगमन से हुआ।  विशिष्ट अतिथि -राइट रेवरेंन रॉफ़ी 
मंजली ,  सम्मानित अतिथि राइट  रेवरन रैफी मंजले,राइट रेवरन 
बिशप जोसफ़ कैलरेकल ,राईट रेवरन बिशप जॉन कारवलहो, रेवरन 
सिस्टर गौरीटी डिसूज़ा ,रेवरन सिस्टर वैनेसा गौन्सलविस ,  रेवरन 
सिस्टर गेल ,विद्यालय की प्रधानाचार्या आदरणीय रेवरेंड डॉ. सिस्टर 
सिंथिया, समस्त सिस्टर्स एवं अभिभावकों ने एक साथ 100 दीप 
प्रज्वलित कर ज्ञान के इस महोत्सव का शिलान्यास किया।
समारोह के दौरान प्रधानाचार्या आदरणीय रेवरेंन डॉ. सिस्टर सिंथिया 
ने विद्यालय की एक सदी की प्रगति रिपोर्ट और ऐतिहासिक उपलब्धियों 
का लेखा-जोखा प्रस्तुत किया। उन्होंने बताया कि सन् 1926 से शुरू 
हुआ यह छोटा सा पौधा आज एक वटवृक्ष बन चुका है, जिसने शिक्षा, 
खेल और समाज सेवा के क्षेत्र में राष्ट्र को अभूतपूर्व नेतृत्वकर्ता दिए 
हैं। इसके बाद छात्राओं ने अपनी मनमोहक सांस्कृतिक प्रस्तुतियों और 
शास्त्रीय नृत्य-नाटिकाओं के जरिए महिला सशक्तिकरण की जीवंत 
तस्वीर पेश की, जिसे देखकर पूरा सभागार तालियों की गड़गड़ाहट 
से गंूज उठा। मुख्य अतिथि कार्डिनल फिलिपे नेरी फेराव  ने अपने 
संबोधन में कहा कि “सेंट एंजिला सोफ़िया स्कूल ने बीते 100 वर्षों 
में केवल साक्षरता ही नहीं, बल्कि नैतिक मूल्यों पर आधारित एक 
जागरूक समाज का निर्माण किया है।

ब्रीफ न्यूज

जूम न्यूज } पीपाड़ शहर

शहर के लोड़ी बाड़ी आमलिया 
वाला बेरा, बाईपास कोसाणा 
मार्ग पर आसपास की बस्ती के 
सहयोग से आयोजित भागवत कथा 
महोत्सव एवं नानी बाई मायरा में 
श्रद्धालुओं की भारी भीड़ उमड़ 
रही है। धार्मिक आयोजन के दौरान 
कथा श्रवण के लिए बड़ी संख्या 
में श्रद्धालु पहुंचकर धर्मलाभ ले 
रहे हैं। महोत्सव का समापन 27 
अक्टूबर मंगलवार को पूर्ण आरती 
एवं महाप्रसादी के साथ होगा।

भागवत कथा के दौरान कथा 
वाचक संत बजरंगदास महाराज 
ने कहा कि मनुष्य को श्रद्धा और 
विश्वास के साथ भागवत कथा का 
श्रवण करना चाहिए। इससे जीवन 
में आने वाले कष्टों का सामना करने 
की शक्ति मिलती है तथा व्यक्ति को 
सद्कर्म, भक्ति और अच्छे आचरण 
की प्रेरणा मिलती है। उन्होंने कहा कि 

भागवत कथा मनुष्य को जीवन जीने 
की सही राह दिखाती है और प्रभु 
भक्ति से जीवन में आनंद एवं शांति 
का अनुभव होता है।संत बजरंगदास 
महाराज ने कहा कि मनुष्य को सदैव 
अच्छे कर्म करने चाहिए, क्योंकि 
अच्छे कर्मों का फल अवश्य मिलता 

है। उन्होंने श्रद्धालुओं को नशे से 
दूर रहकर नशामुक्त जीवन अपनाने 
का संदेश दिया। उन्होंने कहा कि 
धार्मिक कथाएं व्यक्ति को नैतिक 
मूल्यों से जोड़ने के साथ जीवन में 
सकारात्मक बदलाव लाने की प्रेरणा 
देती हैं।

इस अवसर पर संत के सानिध्य 
में भजन मंडली ने अनेक मनमोहक 
भजनों की प्रस्तुतियां दीं, जिन पर 
महिला श्रद्धालु भावविभोर होकर 
झूम उठीं। वहीं प्रतिदिन शाम 7:30 
बजे से रात 10 बजे तक संत 
सीताराम महाराज द्वारा संगीतमय 

नानी बाई मायरा का वाचन किया 
जा रहा है। कथा एवं भजनों के 
माध्यम से श्रद्धालु भक्ति रस में 
सराबोर होकर धर्मलाभ ले रहे हैं। 
आयोजन का समापन 27 अक्टूबर 
को पूर्ण आरती और महाप्रसादी के 
साथ होगा।

भागवत कथा श्रवण से मिलती है कष्टों से मुक्ति और सद्कर्म की प्रेरणा : संत बजरंगदास महाराज
नानी बाई मायरा सुनने श्रद्धालुओं की उमड़ी भीड़, भजनों पर झूमीं महिलाएं

जूम न्यूज } जयपुर

जयपुर। राजस्थान के प्रतिष्ठित 
एनजीओ “जीवन जागृति 
फाउंडेशन” द्वारा समाज सेवा के 
क्षेत्र में राष्ट्रीय स्तर पर उल्लेखनीय 
और प्रेरणादायक योगदान देने वाले 
प्रख्यात समाजसेवी व एडवोकेट 
राजेंद्र मोदी को ‘ राजस्थान स्टार 
रत्न अवार्ड ‘ से सम्मानित किया 
गया है । यह भव्य सम्मान समारोह 
स्थानीय आदर्श नगर स्थित  होटल 
रिजेंटा इन, जयपुर में सैंकड़ों लोगों 
के बीच गरिमामयी माहौल में संपन्न 
हुआ ।​ समारोह के मुख्य अतिथि 
भाजपा नेता ओम प्रकाश शर्मा, 
अति विशिष्ट अतिथि रोटरी क्लब 
के गिरधर माहेश्वरी, गेस्ट ऑफ 
ऑनर एसोचैम निदेशक   और 
एनजीओ के सीएमडी शंकर सैनी 
ने संयुक्त रूप से एडवोकेट राजेन्द्र 
मोदी को यह प्रतिष्ठित अवार्ड प्रदान 
किया ।

​दो दशकों से अधिक का 
निष्काम सेवा सफर 
​इस अवसर पर मुख्य वक्ताओं ने 
वरिष्ठ पत्रकार व पर्यावरणविद 
राजेन्द्र मोदी के बहुआयामी 
व्यक्तित्व और उनके दो दशकों 

लंबे सामाजिक सफर की सराहना 
करते हुए कहा कि एडवोकेट मोदी 
ने वरिष्ठ पत्रकार और राजनीतिक 
विशेषज्ञ के रूप में अपनी एक 
सशक्त पहचान बनाने के साथ-
साथ पर्यावरण संरक्षण और 
समाज कल्याण के कार्यों में हमेशा 

बढ़-चढ़कर अपनी अहम् भूमिका 
निभाई है।
13,900 से अधिक परिवारों 
को जोड़ने का पुण्य कार्य 
​एनजीओ के सीएमडी शंकर सैनी 
ने अपने संबोधन में कहा कि आज 

के इस आधुनिक युग में जहां 
रिश्तों को जोड़ना और बचाना 
सबसे कठिन कार्य माना जाता है, 
वहीं पंजाबी खत्री अरोड़ा मोदी 
सिख सिंधी व ब्रह्म खत्री समाज 
की देश में सर्वमान्य संस्था माता 
हिंगलाज़ एंड वरुणदेव चेरिटेबल 

ट्रस्ट के राष्ट्रीय अध्यक्ष हिंदू रत्न 
राजेंद्र मोदी के सेवाभावी हाथों 
में ऐसी जादुई सफलता है कि वे 
अब तक 13,925 सफल रिश्ते 
तय करवाकर अनगिनत परिवारों 
को खुशियां दे चुके हैं। ​इनका 
नाम गिनीज बुक ऑफ वर्ल्ड 
रिकॉर्ड के लिए गया हुआ है । यह 
अनूठा कीर्तिमान न केवल समाज 
के लिए प्रेरणा है, बल्कि मानवीय 
संवेदनाओं को जोड़ने का एक 
ऐतिहासिक उदाहरण भी है। इस 
सम्मान से सर्वसमाज के प्रबुद्ध 
जनों और इनके शुभचिंतकों में 
हर्ष की लहर है । इस अवसर पर 
मशहूर फाइनेंसर नरेश, डॉ. मुद्गल, 
मीना अरोड़ा, लक्ष्मी अजमेरा, 
जैसी प्रांत की 32 समाजसेवियों 
को भी सम्मानित किया गया । अन्य 
कलाकारों के साथ लक्ष्मी अजमेरा 
और  मीना अरोड़ा की डेफ स्टूडेंट 
चंद्रकांता अरोड़ा ने मनमोहक नृत्य 
प्रस्तुत कर सबका मन मोह लिया।

समाज सेवा और अनूठे योगदान का सम्मान: एडवोकेट राजेंद्र 
मोदी को मिला प्रतिष्ठित ‘राजस्थान स्टार रत्न अवार्ड’

जूम न्यूज } जयपुर

महर्षि वाल्मीकि जयंती की पूर्व 
संध्या पर रविवार को आदर्श नगर, 
राजापार्क स्थित उच्च प्राथमिक 
आदर्श विद्या मंदिर स्कूल में 
महर्षि वाल्मीकि की महाआरती का 
आयोजन किया गया। इस दौरान 
दीप प्रज्ज्वलित कर आदि कवि 
महर्षि वाल्मीकि की आराधना की 
गई। श्रद्धालुओं ने महर्षि वाल्मीकि 
के चरणों में नमन कर सुख-
समृद्धि और खुशहाली की कामना 

की। महाआरती के दौरान महर्षि 
वाल्मीकि के जयकारों से माहौल 
भक्तिमय हो गया। आयोजन में 
भाजपा संगठन महामंत्री अजय 
कुमार, शहर अध्यक्ष अमित गोयल, 
गोविंद वाल्मीकि सहित अन्य लोग 
मौजूद रहे । 
आज जन्मोत्सव पर 
सत्संग और भजन संध्या
महर्षि वाल्मीकि जन्मोत्सव के 
अवसर पर सोमवार को जयपुर 
शहर वाल्मीकि समाज की पंच 

कमेटी के तत्वावधान में भव्य 
सत्संग एवं भजन संध्या का 
आयोजन किया जाएगा। कार्यक्रम 
शाम 5 से रात 9 बजे तक छोटी 
चौपड़ स्थित श्री नवल साहिब 
मंदिर में होगा। कार्यक्रम संयोजक 
मनोज चावरिया ने बताया कि 
सत्संग एवं भजन संध्या में महर्षि 
वाल्मीकि के जीवन, शिक्षाओं और 
समाज के प्रति उनके योगदान पर 
प्रकाश डाला जाएगा। भजनों के 
माध्यम से महर्षि वाल्मीकि का 
स्मरण किया जाएगा। आयोजकों 

ने समाजबंधुओं, मातृशक्ति, संत-
महंतों और श्रद्धालुओं से कार्यक्रम 
में शामिल होने की अपील की है।

कार्यक्रम की व्यवस्थापक टीम 
वाल्मीकि वेलफेयर संस्था रहेगी। 
संस्था के अध्यक्ष लाल दास बिवाल 
तथा महर्षि श्री नवल साहेब उत्थान 
सेवा समिति के अध्यक्ष मुकेश 
चावरिया आयोजन में सहयोग 
करेंगे। कोर कमेटी में जयपुर शहर 
वाल्मीकि समाज के अध्यक्ष एवं 
सरपंच सहित उपसरपंच व्यवस्थाएं 
संभालेंगे ।

दीपों की रोशनी में महर्षि वाल्मीकि की महाआरती, आज जन्मोत्सव पर गूंजेंगे भजन

जूम न्यूज } बीकानेर

बच्चों में बुखार हमेशा संक्रमण के कारण नहीं होता। प्रतिरक्षा 
प्रणाली से जुड़ी बीमारियां, कावासाकी रोग, रक्त संबंधी विकार 
और दवाओं के दुष्प्रभाव भी इसकी वजह हो सकते हैं। समय 
पर सही पहचान और उपचार से बच्चों को गंभीर जटिलताओं से 
बचाया जा सकता है। सरदार पटेल मेडिकल कॉलेज, बीकानेर 
के बाल रोग विभागाध्यक्ष प्रोफेसर डॉ. जीएस तंवर ने 24-25 
अक्टूबर को पुष्कर में आयोजित गोल्डन जुबली राजपेडिकॉन 
एवं नॉर्थ जोन पेडिकॉन में ‘हर बुखार संक्रमण नहीं है’ विषय पर 
केस आधारित पैनल चर्चा का संचालन किया। उन्होंने बताया 
कि एंटीबायोटिक देने के बावजूद बुखार ठीक नहीं होने पर बच्चे 
की दोबारा जांच कर बीमारी के वास्तविक कारण का पता लगाना 
जरूरी है। उन्होंने कावासाकी रोग का उदाहरण देते हुए समय 
पर उपचार के महत्व और एंटीबायोटिक के विवेकपूर्ण उपयोग 
पर जोर दिया।

सम्मेलन में बीकानेर के चिकित्सकों और रेजिडेंट डॉक्टरों ने 
भी उपलब्धियां हासिल कीं। पूर्व प्रोफेसर एवं विभागाध्यक्ष डॉ. 
चंद्र कुमार चहार को लाइफटाइम अचीवमेंट अवॉर्ड से सम्मानित 
किया गया। वहीं, सरदार पटेल मेडिकल कॉलेज के रेजिडेंट 
डॉक्टरों ने 12 शोध-पत्र प्रस्तुत किए। नवजात शिशु चिकित्सा 
के पुरस्कार सत्र में डॉ. दीपिका चौधरी ने प्रथम और डॉ. हर्षित 
रावल ने तृतीय स्थान प्राप्त किया।

हर बुखार संक्रमण नहीं, सही पहचान से बच 
सकती है बच्चे की जान: डॉ. जीएस तंवर

ढोल-नगाड़ों के साथ 
स्वागत और बधाई देने 
वालों का लगा तांता

जूम न्यूज } सिरोही

चुली ग्राम पंचायत के सरपंच चुनाव 
में  सारिका सिंह धर्मपत्नी  राम सिंह 
राजपुरोहित ने 500 वोटों के अंतर 
से जीत हासिल की। चुनाव परिणाम 
के बाद क्षेत्र में खुशी का माहौल 
देखने को मिला। समर्थकों ने ढोल-
नगाड़ों के साथ स्वागत किया और 
बधाई देने वालों का तांता लग गया। 
इस जीत को 36 कौम के लोगों 
के सहयोग, विश्वास और समर्थन 

से जोड़कर देखा जा रहा है। इस 
चुनाव की खास बात यह रही कि 
ग्राम पंचायत में राजपुरोहित समाज 
के मात्र 20 वोटर होने के बावजूद 
सारिका सिंह ने 500 वोटों के अंतर 
से जीत दर्ज की। यह परिणाम 
विभिन्न समाजों के मतदाताओं 
के मिले समर्थन और व्यापक 
जनसंपर्क की चर्चा को सामने लाता 
है। समर्थकों के अनुसार, यह जीत 
आपसी भाईचारे, विश्वास और 
सभी वर्गों के सहयोग का परिणाम 
है।

राम सिंह राजपुरोहित वर्ष 2005 
से 2010 तक चुली ग्राम पंचायत 
के सरपंच रह चुके हैं। उनके पूर्व 

कार्यकाल में करवाए गए विभिन्न 
विकास कार्यों और ग्रामीणों के 

साथ लंबे जुड़ाव को इस चुनाव में 
महत्वपूर्ण माना जा रहा है। स्थानीय 

स्तर पर समर्थकों का कहना है कि 
उनके पुराने कार्यों, सामाजिक संपर्क 
और लोगों की समस्याओं में सहयोग 
के लिए तत्पर रहने की छवि ने इस 
चुनाव में अहम भूमिका निभाई। राम 
सिंह राजपुरोहित राजपुरोहित समाज 
की विभिन्न संस्थाओं से भी जुड़े हुए 
हैं। समाज के लोगों के अनुसार, वे 
सामाजिक कार्यों और जरूरतमंदों 
की सहायता के लिए हमेशा आगे 
रहते हैं। उनकी सामाजिक सक्रियता 
और जनसंपर्क की चर्चा चुनाव 
परिणाम के बाद भी जारी है।

जीत के बाद सारिका सिंह 
एवं राम सिंह राजपुरोहित ने सभी 
मतदाताओं और सहयोगियों का 

आभार व्यक्त किया। “आप सभी 
ने जिस प्रकार हम पर विश्वास 
जताया, समर्थन दिया और हमें 
सरपंच के रूप में सेवा करने का 
अवसर प्रदान किया, उसके लिए 
हम हृदय से आभारी हैं। सभी 
की उम्मीदों पर खरा उतरने का 
पूरा प्रयास करेंगे। ग्राम पंचायत 
के प्रत्येक गांव और प्रत्येक 
परिवार के विकास, सम्मान तथा 
जनसमस्याओं के समाधान के 
लिए पूरी निष्ठा से कार्य करेंगे। 
हमारे लिए सभी समाज और 
सभी गांववासी समान हैं। आपका 
विश्वास और सहयोग ही हमारी 
सबसे बड़ी ताकत है।

चुली ग्राम पंचायत में सारिका सिंह रामसिंह राजपुरोहित 
की प्रतिष्ठा बनी, 500 वोटों से ऐतिहासिक जीतछठी बार सजेगा ‘हुनर’ का बाजार, देशभर 

की महिला उद्यमी होंगी शामिल

जूम न्यूज } जोधपुर

क्लब ऑफ कायस्थ लेडीज मनस्वी की ओर से 31 अक्टूबर एवं 
1 नवंबर को कायस्थ सामुदायिक भवन, चौपासनी हाउसिग बोर्ड 
में दो दिवसीय प्रदर्शनी  ‘हुनर 6’ आयोजित की जाएगी। प्रदर्शनी 
के पोस्टर का विमोचन शास्त्री सर्कल पर डॉ. आभा माथुर एवं डॉ. 
मालती माथुर ने किया। क्लब अध्यक्ष मुक्ता माथुर ने बताया कि 
प्रदर्शनी का उद्देश्य महिला उद्यमियों को मंच प्रदान कर उनकी प्रतिभा, 
रचनात्मकता और स्वरोजगार को प्रोत्साहित करना है। इसमें देशभर 
की महिला उद्यमी अपने उत्पादों और हुनर का प्रदर्शन करेंगी। मेला 
संयोजक विनीता एवं अदिता ने बताया कि प्रदर्शनी में हस्तशिल्प, 
डिजाइनर वस्त्र, गृह सज्जा की वस्तुओं और लजीज व्यंजनों के 
स्टॉल आकर्षण का केंद्र रहेंगे। दीपावली के अवसर पर आयोजित 
यह प्रदर्शनी महिला उद्यमियों को अपने उत्पादों की पहचान बढ़ाने 
और ग्राहकों से सीधे जुड़ने का अवसर प्रदान करेगी। वंदना एवं नीतू 
ने बताया कि आयोजन की तैयारियां जारी हैं। पोस्टर विमोचन के 
अवसर पर उमा भावना, मनीषा, मोनिका, अनुराधा, लीना, शेफाली, 
स्नेहलता, अरुणा, मधुलिका, योगिता, रंजीता, वंदना, नीलू, ईशा, 
नमिता, आरती, निक्कू सहित मनस्वी की पदाधिकारी एवं सदस्याएं 
उपस्थित रहीं।

4 साल से फरार 10000 का इनामी  
मादक पदार्थ तस्कर गिरफ्तार

जूम न्यूज } फलौदी

पुलिस अधीक्षक फलौदी आदित्य काकडे ने बताया कि अवैध मादक 
पदार्थों तस्करो के विरूद्ध चलाये जा रहे विशेष अभियान के तहत 
पुलिस थाना भोजासर ने पुलिस थाना राशमी जिला चितोडगढ के 
प्रकरण में करीब 4 साल से फरार 10000 रूपये के इनामी अपराधी 
सुभाष पुत्र श्री गंगाविशन जाति विश्नोई निवासी भगवाननगर भीयासर 
पुलिस थाना भोजासर जिला फलोदी को दस्तयाब करने में सफलता 

मिली है। पुलिस अधीक्षक फलौदी आदित्य 
काकडे ने बताया कि अवैध मादक पदार्थो 
तस्करो के विरूद्ध विशेष अभियान चलाया 
जा रहा है। जिसके तहत सभी थानाधिकारी 
गण को अधिकाधिक कार्यवाही करने 
के निर्देश दिये गये। अतिरिक्त पुलिस 
अधीक्षक फलौदी ब्रजराज सिंह चारण व 
सीओ फलोदी भवानीसिह आरपीएस व 
जगीलखान निपु थानाधिकारी भोजासर के 

सुपरविजन मुखबीर इतला पर पंचायतीय राज आम चुनाव 2026 
की मोबाईल पार्टी संख्या 71 प्रभारी गोरधनराम सउनि मय जाब्ता 
द्वारा कार्यवाही करते हुए आर्म्स एक्ट पुलिस थाना राशमी जिला 
चितोडगढ मे करीब 04 साल से वाछित मादक पदार्थ तस्कर व 
10000 रूपये के इनामी अपराधी सुभाष पुत्र श्री गंगाविशन जाति 
विश्नोई निवासी भगवाननगर भीयासर पुलिस थाना भोजासर जिला 
फलोदी को दस्तयाब कर अग्रीम अनुसंधान हेतु पुलिस थाना राशमी 
जिला चितोडगढ को सुपुर्द किया गया।

कानून और सुरक्षा व्यवस्था की समीक्षा, 
शांतिपूर्ण मतदान के निर्देश

जूम न्यूज } जालोर

पंचायतीराज संस्थाओं के आम चुनाव-2026 को लेकर शनिवार शाम 
डीओआईटी सभागार में कानून और सुरक्षा व्यवस्था की समीक्षा की गई। 
जिला निर्वाचन अधिकारी डॉ. प्रदीप के. गावंडे की अध्यक्षता में हुई बैठक 
में अधिकारियों को निर्वाचन आयोग के निर्देशों और आदर्श आचार संहिता 
की पालना सुनिश्चित करने को कहा गया। मतदान केंद्रों पर जरूरी सुविधाएं 
उपलब्ध कराने और चुनाव के दौरान अवांछित गतिविधियों पर रोक लगाने 
के निर्देश भी दिए गए। जिला निर्वाचन अधिकारी ने रिटर्निंग अधिकारियों, 
सहायक रिटर्निंग अधिकारियों और पुलिस अधिकारियों को निर्वाचन आयोग 
के निर्देशों की पालना करने को कहा। उन्होंने मतदान केंद्रों की निर्धारित परिधि 
से जुड़े नियमों का पालन करवाने और मतदान को प्रभावित करने वाली 
अवांछित गतिविधियों पर रोक लगाने के निर्देश दिए।

ब्रीफ न्यूज

जूम न्यूज } बीकानेर

‘शुद्ध आहार–मिलावट पर वार’ 
अभियान के तहत केंद्रीय खाद्य 
सुरक्षा दल ने बीछवाल औद्योगिक 
क्षेत्र स्थित मैसर्स लक्ष्मी नारायण 
भंवर लाल के गोदाम से नेपाल 
निर्मित ‘CHOICE’ सनफ्लावर 
ऑयल और ‘बाबा रामदेव छाप’ 
सरसों के तेल सहित करीब 22 
हजार किलो खाद्य तेल सीज 
किया। सनफ्लावर ऑयल की 

लेबलिंग एवं प्रचार की जांच की 
जा रही है। दल ने एक दिन में 
तीन प्रतिष्ठानों का निरीक्षण कर 
कुल छह खाद्य नमूने जांच के 
लिए लिए। इनमें नारियल पेड़ा 
और अन्य खाद्य पदार्थों के नमूने 
शामिल हैं। निरीक्षण में मिली 
कमियों पर संबंधित फर्मों को 
सुधार नोटिस जारी किए जाएंगे। 
दीपावली के मद्देनजर खाद्य पदार्थों 
की गुणवत्ता और मिलावट पर 
निगरानी बढ़ाई गई है।

बीकानेर में 22 हजार किलो 
खाद्य तेल सीज, 6 नमूने लिए

श्री अग्रवाल पंचायत, जोधपुर भव्य सामूहिक स्नेह मिलन, महाप्रसादी, 
प्रतिभावान विद्यार्थियों का सम्मान एवं पारितोषिक वितरण समारोह

जूम न्यूज } जोधपुर

श्री अग्रवाल पचंायत, जोधपरु द्वारा 
पचंायत क े गौरवशाली 100 वर्षों की 
सामाजिक, सासं्कृतिक एवं सेवा यात्रा के 
उपलक्ष्य में आयोजित शताब्दी उत्सव एवं 
श्री अग्रसने जयतंी महोत्सव 2026 के 
अतंर्गत रविवार, 25 अक ट्ूबर 2026 को 
गाधंी मदैान, सरदारपरुा, जोधपरु में सायं 
6 बज ेस ेभव्य सामूहिक स्नेह मिलन, 
महाप्रसादी, प्रतिभावान विद्यार्थियों का 
सम्मान एव ंपारितोषिक वितरण समारोह 
आयोजित किया जाएगा। इस आयोजन 
का उद्देश्य अग्रवाल समाज क े बधंओुं 
को एक मचं पर एकत्रित कर आपसी 
स्नेह, एकता, सामाजिक समरसता और 
सगंठनात्मक शक्ति को सुदृढ़ करना 
ह।ै साथ ही, समाज की नई पीढ़ी को 

शिक्षा, ससं्कार, सवेा और सामाजिक 
उत्तरदायित्व क ेप्रति प्रेरित करना भी इस 
आयोजन का प्रमखु उद्देश्य ह।ै

श्री अग्रवाल पचंायत की 100 
वर्षों की गौरवशाली यात्रा समाजसवेा, 
सहयोग, संस्कार एवं सामूहिक 
सहभागिता की प्रेरणादायी मिसाल 
रही ह।ै शताब्दी उत्सव क ेमाध्यम से 
पचंायत की ऐतिहासिक विरासत को 
सम्मान देते हएु समाज क ेसभी वर्गों 
को साथ लकेर आग ेबढ़ने का सदेंश 
दिया जा रहा ह।ै समारोह में शिक्षा के 
क्षेत्र में उल्लेखनीय उपलब्धिया ंहासिल 
करने वाल े प्रतिभावान विद्यार्थियों को 
सम्मानित किया जाएगा। इसक े साथ 
ही विभिन्न सामाजिक, सासं्कृतिक  
एवं खेलकदू गतिविधियों में उत्कृष्ट 
प्रदर्शन करने वाल ेप्रतिभागियों को भी 

प्रोत्साहित किया जाएगा। महोत्सव के 
दौरान आयोजित विभिन्न प्रतियोगिताओं 
एव ं कार्यक्रमों न े समाज के बच्चों, 
यवुाओं, महिलाओं और वरिष्ठजनों को 
अपनी प्रतिभा प्रदर्शित करन ेका अवसर 
प्रदान किया ह।ै
सांस्कृतिक प्रस्तुतियां रहेंगी 
मुख्य आकर्षण
समारोह में भव्य सांस्कृतिक कार्यक्रमों 
के अंतर्गत राधा-कृष्ण के दिव्य 
महारास तथा महाकाल की भस्म आरती 
की विशेष मंचीय प्रस्तुति आकर्षण का 
केंद्र रहेगी। इन प्रस्तुतियों के माध्यम से 
भारतीय संस्कृति, धार्मिक आस्था और 
आध्यात्मिक परंपराओं की सुंदर झलक 
प्रस्तुत की जाएगी। कार्यक्रम में समाज 
के बंधुओं के लिए सामूहिक स्रेह मिलन 

एवं महाप्रसादी की भी व्यवस्था रहेगी।
वरिष्ठजनों-समाजसेवियों के 
मार्गदर्शन में आयोजन
कार्यक्रम में मुख्य संरक्षक श्रीमान 
डॉ. आनंद गोयल, श्रीमती जमना 
अग्रवाल एवं श्रीमान सुशील जलानी 
का मार्गदर्शन प्राप्त होगा। पंचायत 
अध्यक्ष श्री मुकुल गुप्ता, सचिव श्री 
अनिल अग्रवाल, कोषाध्यक्ष श्री मुकेश 
सिंहल तथा शताब्दी उत्सव के मुख्य 
संयोजक श्री हीरालाल मोदी के नेतृत्व 
में आयोजन की तैयारियां की गई हैं। 
महोत्सव के संयोजक श्री चमन 
अग्रवाल के साथ सह-संयोजकों, 
विभिन्न आयोजन समितियों, श्री अग्रसेन 
फ्रेंड्स क्लब, समाज की संस्थाओं एवं 
समर्पित कार्यकर्ताओं ने आयोजन को 

सफल बनाने के लिए सक्रिय भूमिका 
निभाई है। आयोजन से जुड़े सभी 
पदाधिकारी एवं कार्यकर्ता समाज के 
अधिकाधिक परिवारों की सहभागिता 
सुनिश्चित करने के लिए प्रयासरत हैं। 
समाज के सभी बंधुओं से सहभागिता 
की अपील श्री अग्रवाल पंचायत की 
ओर से समस्त अग्रबंधुओं, मातृशक्ति, 
युवाओं, बच्चों एवं वरिष्ठजनों से 
आग्रह किया गया है कि वे रविवार, 25 
अक्टूबर को सायं 6 बजे गांधी मैदान, 
सरदारपुरा पहुंचकर शताब्दी उत्सव की 
इस गौरवपूर्ण बेला के सहभागी बनें। 
यह आयोजन केवल एक समारोह नहीं, 
बल्कि समाज की एकता, गौरवशाली 
परंपरा और भावी पीढ़ी के उज्ज्वल 
भविष्य के प्रति सामूहिक संकल्प का 
प्रतीक है।

जलदाय विभाग गुमशुदा या फिर लापरवाह? सूरजवाड़ा में 4 दिन से 
पानी का इंतजार, शिकायतों के बावजूद राहत नहीं मिलने भड़के ग्रामीण

जूम न्यूज } रानीवाड़ा

सूरजवाड़ा गांव में पिछले 4 दिनों 
से जलापूर्ति बाधित होने के कारण 
ग्रामीणों को पेयजल संकट का 
सामना करना पड़ रहा है। पानी 
जैसी बुनियादी जरूरत के लिए 
ग्रामीण परेशान हैं, लेकिन बार-बार 
शिकायतें करने के बावजूद समस्या 
का समाधान नहीं होने से लोगों में 
नाराजगी बढ़ रही है। ऐसे में सवाल 
उठता है कि आखिर जलदाय 
विभाग के जिम्मेदार अधिकारी कहां 
हैं? क्या विभाग को ग्रामीणों की 
परेशानी की जानकारी नहीं है, या 
फिर शिकायतों के बावजूद समस्या 
को गंभीरता से नहीं लिया जा रहा?

ग्रामीणों के अनुसार, गांव में 
पिछले 4 दिनों से पानी की सप्लाई 
बाधित है। इस दौरान ग्रामीण लगातार 

संबंधित विभाग के अधिकारियों तक 
अपनी समस्या पहुंचाने का प्रयास 
कर रहे हैं, लेकिन अब तक राहत 
नहीं मिलने से लोगों की मुश्किलें 
बढ़ती जा रही हैं। पेयजल की 
व्यवस्था प्रभावित होने से ग्रामीणों 
को रोजमर्रा की जरूरतें पूरी करने में 

परेशानी का सामना करना पड़ रहा है।
शिकायतें जारी, लेकिन 
समाधान का इंतजार

पेयजल आपूर्ति सुनिश्चित करना 
जलदाय विभाग की जिम्मेदारी 
है। इसके बावजूद किसी गांव में 

लगातार 4 दिनों तक जलापूर्ति 
बाधित रहना विभागीय कार्यप्रणाली 
पर सवाल खड़े करता है। यदि 
तकनीकी खराबी या अन्य किसी 
कारण से आपूर्ति बाधित है, तो 
विभाग की ओर से समस्या का 
समाधान करने के साथ ग्रामीणों 

को स्थिति की स्पष्ट जानकारी देना 
भी जरूरी है। सबसे बड़ा सवाल 
यह है कि जब ग्रामीण लगातार 
अधिकारियों से संपर्क कर रहे हैं, 
तो अब तक समस्या का समाधान 
क्यों नहीं हुआ? क्या विभागीय स्तर 
पर शिकायतों की निगरानी की जा 
रही है? क्या जिम्मेदार अधिकारियों 
ने गांव की स्थिति का जायजा लिया 
है? यदि लिया है, तो जलापूर्ति 
बहाल करने के लिए अब तक क्या 
कार्रवाई की गई?

जिम्मेदार अधिकारियों  
से जवाब की अपेक्षा

ग्रामीणों को केवल आश्वासन नहीं, 
बल्कि नियमित पेयजल आपूर्ति 
की जरूरत है। संबंधित विभाग को 
जलापूर्ति बाधित होने के वास्तविक 
कारणों का पता लगाकर तत्काल 

समाधान करना चाहिए। यदि आपूर्ति 
बहाल करने में समय लग रहा है, 
तो ग्रामीणों की परेशानी कम करने 
के लिए वैकल्पिक पेयजल व्यवस्था 
भी सुनिश्चित की जानी चाहिए। 
अब देखने वाली बात यह होगी कि 
जलदाय विभाग इस समस्या का 
संज्ञान लेकर कितनी जल्दी कार्रवाई 
करता है और ग्रामीणों को राहत कब 
मिलती है।

बड़ा सवाल
क्या सूरजवाड़ा के ग्रामीणों 
की पेयजल समस्या जिम्मेदार 
अधिकारियों तक नहीं पहुंच रही, 
या शिकायतों के बावजूद कार्रवाई 
का इंतजार लंबा होता जा रहा है? 
आखिर 4 दिनों से बाधित जलापूर्ति 
कब बहाल होगी और ग्रामीणों को 
राहत कौन दिलाएगा?

पंचायत स्तर तक स्वास्थ्य जागरूकता का नेटवर्क खड़ा करेगी आरोग्य भारती

जूम न्यूज } फलौदी

आरोग्य भारती जोधपुर प्रांत ग्रामीण 
क्षेत्रों में स्वास्थ्य जागरूकता 
को व्यापक स्वरूप देने के लिए 
पंचायत एवं बस्ती स्तर तक अपना 
संगठनात्मक नेटवर्क मजबूत करेगी। 
इसके तहत प्रत्येक ग्राम पंचायत में 
एक महिला और एक पुरुष स्वास्थ्य 
प्रमुख नियुक्त किए जाएंगे। वहीं, 
प्रत्येक जिले में प्रतिमाह कम से कम 
एक स्वास्थ्य कार्यशाला आयोजित 
कर आमजन को स्वस्थ जीवनशैली 
के प्रति जागरूक किया जाएगा। 
संगठन की इस पहल का उद्देश्य 

ग्रामीण क्षेत्रों में स्वास्थ्य संबंधी 
जागरूकता बढ़ाने के साथ प्राथमिक 
उपचार और प्राकृतिक चिकित्सा 
पद्धतियों की जानकारी जन-जन तक 
पहुंचाना है। प्रांत प्रचार प्रमुख डॉ. 
अखिल व्यास ने बताया कि अशोक 
गार्डन के सामने स्थित भवानी आदर्श 
विद्या मंदिर में आयोजित प्रांत स्तरीय 
कार्यकर्ता अभ्यास वर्ग में संगठन के 
विस्तार और आगामी कार्ययोजना 
को लेकर महत्वपूर्ण निर्णय लिए 
गए। बैठक में ‘स्वस्थ ग्राम योजना’ 
के अंतर्गत प्रत्येक गांव में ‘आरोग्य 
मित्र’ तैयार करने पर विशेष जोर 
दिया गया।

गांवों में तैयार होंगे 
आरोग्य मित्र
योजना के तहत चयनित आरोग्य 
मित्रों को पहचान पत्र एवं प्राथमिक 
उपचार किट उपलब्ध कराई 
जाएगी, ताकि आपात परिस्थितियों 
में वे जरूरतमंदों को प्राथमिक 
सहायता प्रदान कर सकें। इसके 
लिए ग्रामीण स्तर पर प्रथमोपचार, 
घरेलू उपचार, योग एवं वनौषधियों 
के उपयोग से संबंधित व्यावहारिक 
प्रशिक्षण दिया जाएगा। इसके साथ 
ही पर्यावरण संरक्षण, सुपोषण, 
व्यसन मुक्ति, नागरिक कर्तव्यों 

और स्वास्थ्य परीक्षण जैसे विषयों 
पर जन-जागरण अभियान चलाए 
जाएंगे। संगठन का प्रयास स्वास्थ्य 
जागरूकता को केवल कार्यक्रमों 
तक सीमित न रखकर जनजीवन 
का हिस्सा बनाना है।
चिकित्सक, अधिवक्ता 
और शिक्षाविदों को 
मिलेगी जिम्मेदारी
संगठनात्मक विस्तार को प्रभावी 
बनाने के लिए खंड, मंडल एवं 
जिला स्तर पर कार्यकारिणियों 
के गठन के मापदंड भी निर्धारित 
किए गए। जिला कार्यकारिणी में 

चिकित्सक, अधिवक्ता, चार्टर्ड 
अकाउंटेंट, व्यवसायी और शिक्षकों 
सहित समाज के विभिन्न प्रमुख वर्गों 
के प्रतिनिधियों को शामिल किया 
जाएगा। निर्धारित संगठनात्मक 
ढांचे के अनुसार जिला अध्यक्ष का 
दायित्व चिकित्सक तथा सचिव का 
दायित्व युवाओं को सौंपने की योजना 
है। विद्यालयों एवं महाविद्यालयों में 
स्वास्थ्य संबंधी कार्यक्रमों के प्रभावी 
संचालन के लिए सेवानिवृत्त प्राचार्यों 
और शिक्षा अधिकारियों का सहयोग 
लिया जाएगा। वहीं, गर्भ संस्कार, 
व्यसन मुक्ति, प्राथमिक उपचार एवं 
वनौषधि सहित संगठन के 11 विभिन्न 

आयामों का दायित्व संबंधित क्षेत्रों के 
विशेषज्ञों को सौंपा जाएगा।
स्वस्थ जीवनशैली के चार 
प्रमुख आधार बताए
अभ्यास वर्ग के प्रथम सत्र में प्रांत 
संरक्षक ब्रजकिशोर माथुर ने संगठन 
की कार्यपद्धति पर प्रकाश डाला। 
प्रांत अध्यक्ष प्रो. डॉ. गोविन्द प्रसाद 
गुप्ता ने समाज के प्रत्येक वर्ग 
तक स्वास्थ्य जागरूकता पहुंचाने 
की कार्ययोजना प्रस्तुत की। उत्तर 
राजस्थान के संयोजक संजीवन 
कुमार ने भोजन, योग, जीवनशैली 
में सुधार और विचारों की शुद्धता 

को स्वस्थ जीवन के चार प्रमुख 
आधार बताते हुए संगठन के 
विस्तार की रूपरेखा साझा की। 
प्रांत संघचालक हरदयाल  ने 
कार्यकर्ताओं को संबोधित करते 
हुए ‘पहला सुख निरोगी काया’ 
के महत्व को रेखांकित किया। 
उन्होंने कार्यकर्ताओं से स्वप्रेरणा 
के साथ अपने दायित्वों का निर्वहन 
करने और समाज में स्वास्थ्य 
जागरूकता के प्रसार के लिए 
सक्रिय भूमिका निभाने का आह्वान 
किया। कार्यक्रम में आयुर्वेदिक 
चिकित्सक डॉ. अशोक ने दैनिक 
जीवन में होने वाली सामान्य 

स्वास्थ्य समस्याओं के समाधान 
के लिए उपयोगी घरेलू एवं 
आयुर्वेदिक उपचारों की जानकारी 
दी। कार्यक्रम का संचालन संजय 
कपूर ने किया। अभ्यास वर्ग में 
जोधपुर के साथ बीकानेर, पाली 
एवं फलोदी क्षेत्र के कार्यकर्ताओं 
ने भाग लिया। आरोग्य भारती की 
इस कार्ययोजना से ग्रामीण क्षेत्रों में 
स्वास्थ्य जागरूकता को संगठित 
स्वरूप देने, प्राथमिक उपचार 
की जानकारी बढ़ाने और स्वस्थ 
जीवनशैली के प्रति जनभागीदारी 
विकसित करने की दिशा में प्रयास 
किए जाएंगे।

जूम न्यूज } फलौदी/जयपुर

महानिदेशक पुलिस राजस्थान श्री 
राजीव कुमार शर्मा के निर्देशानुसार 
राजस्थान पुलिस (आर4सी) की 
साइबर क्राइम शाखा ने सरकारी 
योजनाओं और कैशबैक का झांसा 
देकर हो रही साइबर धोखाधड़ी को 
लेकर आमजन के लिए एडवाइजरी 
जारी की है। 

अतिरिक्त महानिदेशक पुलिस 
साइबर क्राइम श्री वी के सिंह ने 
बताया कि फेसबुक और इंस्टाग्राम 
पर भ्रामक विज्ञापनों के जरिए 
वित्तीय ठगी की घटनाएं बढ़ रही हैं। 
इन विज्ञापनों में प्रसिद्ध सार्वजनिक 
और राजनीतिक हस्तियों की फर्जी 
पहचान का उपयोग कर नकली 
सरकारी कल्याणकारी योजनाओं का 

प्रचार किया जाता है और आर्थिक 
सहायता का लालच दिया जाता 
है। कुछ मामलों में स्क्रैच कार्ड या 
स्पिन-एंड-विन प्रतियोगिताओं के 
जरिए नकली कैशबैक पुरस्कार का 
झांसा दिया जाता है। इसके बाद 
लोगों को ठगों के यूपीआई कलेक्ट 
रिक्वेस्ट स्वीकार करने के लिए 
बहकाया जाता है, जिससे उनके 
बैंक खातों से पैसे कटकर साइबर 
अपराधियों के खातों में चले जाते हैं।
ठगों की कार्यप्रणाली
{जनप्रतिनिधियों के नाम पर फर्जी 
विज्ञापन: सोशल मीडिया पर 
प्रमुख जनप्रतिनिधियों के नाम और 
तस्वीरों का उपयोग कर आर्थिक 
सहायता या योजना का लाभ देने 
का दावा किया जाता है।

{एआई व डीपफेक वीडियो का 
दुरुपयोग: फर्जी या बदले हुए 
वीडियो से दिखाया जाता है कि 
कोई जनप्रतिनिधि स्वयं योजना की 
घोषणा कर रहा है।
{व्हाट्सएप और विदेशी नंबरों से 
संपर्क: विज्ञापन पर क्लिक करते 
ही लोगों को किसी फोन नंबर, 
व्हाट्सएप अकाउंट या वेबसाइट 

पर भेजा जाता है। कुछ मामलों में 
+92 कोड वाले अंतरराष्ट्रीय नंबरों 
से संपर्क कर बताया जाता है कि 
आर्थिक सहायता के लिए उनका 
चयन हुआ है।
{अग्रिम शुल्क की मांग: 
रजिस्ट्रेशन फीस, प्रोसेसिग फीस, 
टैक्स या वेरिफिकेशन फीस के 
नाम पर बार-बार पैसे मांगे जाते 
हैं। भुगतान के बाद भी लाभ नहीं 
मिलता और ठगी की रकम बढ़ती 
जाती है।
{स्क्रैच कार्ड व स्पिन-एंड-विन 
कैशबैक स्कैम: पुरस्कार जीतने 
का संदेश देकर पीड़ित को भुगतान 
ऐप पर भेजा जाता है और यूपीआई 
कलेक्ट रिक्वेस्ट स्वीकार करने 
या यूपीआई पिन डालने को कहा 
जाता है।

सुरक्षा एवं बचाव के उपाय
{ किसी भी सोशल मीडिया विज्ञापन 
पर भरोसा करने से पहले संबंधित 
विभाग की आधिकारिक वेबसाइट 
पर योजना की सत्यता जांचें।
{ किसी जनप्रतिनिधि या उनके 
कार्यालय के नाम से +92 
(पाकिस्तान) नंबर से कॉल या 
संदेश आए तो तुरंत सतर्क हो 
जाएं, बातचीत न करें और संबंधित 
कार्यालय से सीधे संपर्क करें।
{ याद रखें, यूपीआई पिन केवल 
पैसे भेजने के लिए होता है, पैसे 
प्राप्त करने के लिए नहीं।
{ अनजान व्यक्ति से आधार, पैन, 
बैंक विवरण, ओटीपी या यूपीआई 
पिन साझा न करें।
{ जनप्रतिनिधियों के वीडियो या 

ऑडियो संदेशों पर आंख मूंदकर 
भरोसा न करें और आधिकारिक 
स्रोतों से प्रामाणिकता जांचें।
{ संबंधित सोशल मीडिया प्लेटफॉर्म 
पर विज्ञापन या अकाउंट को रिपोर्ट 
करें और साक्ष्य सुरक्षित रखें।
{ बिना पुष्टि ऐसे विज्ञापन आगे 
साझा न करें, इससे अन्य लोग भी 
ठगी का शिकार हो सकते हैं।

ठगी होने पर दे सूचना
ऐसी घटना होने पर तुरंत निकटतम 
पुलिस थाने, साइबर पुलिस थाने, 
साइबर क्राइम रिपोर्टिंग पोर्टल 
https://cybercrime.gov.
in, साइबर हेल्पलाइन नंबर 
1930 या साइबर हेल्पडेस्क नंबर 
9256001930 / 9257510100 
पर सूचना दें।

डीपफेक वीडियो और +92 नंबरों से संपर्क कर मांगी जा रही फीस; 
यूपीआई कलेक्ट रिक्वेस्ट स्वीकार करते ही खाली हो रहे बैंक खाते

सरकारी योजना और कैशबैक के नाम पर साइबर ठगी से सावधान: फेसबुक-इंस्टाग्राम पर नेताओं के फर्जी विज्ञापन

श्रीगंगानगर स्टेशन पर ‘रेल जन संवाद’, 
यात्रियों से सुने सुझाव और समस्याएं

जूम न्यूज } बीकानेर

स्पेशल कैम्पेन 6.0 के तहत रविवार को श्रीगंगानगर रेलवे स्टेशन 
पर ‘रेल जन संवाद’ कार्यक्रम आयोजित किया गया। वरिष्ठ मंडल 
वाणिज्य प्रबंधक वीरेन्द्र जोशी ने यात्रियों से सीधा संवाद कर उनके 
यात्रा अनुभव, सुझाव और समस्याओं की जानकारी ली। उन्होंने 
यात्रियों को समस्याओं के त्वरित समाधान के लिए रेल मदद पोर्टल 
और हेल्पलाइन नंबर 139 का उपयोग करने के लिए प्रोत्साहित किया। 
साथ ही रेलवे स्टेशन, ट्रेनों और परिसर में कचरे का उचित निस्तारण 
कर स्वच्छता बनाए रखने की अपील की।

स्कॉर्पियो और वैन की भिड़ंत, कांग्रेस 
प्रत्याशी समेत तीन घायल

जूम न्यूज } जालोर

जिले के आहोर थाना क्षेत्र के बोकड़ा गांव के पास रविवार को स्कॉर्पियो 
और मारुति वैन की आमने-सामने भिड़ंत हो गई। हादसे में जालोर 
पंचायत समिति के वार्ड संख्या 2 से कांग्रेस प्रत्याशी सोकलाराम भील 
समेत तीन लोग घायल हो गए। हादसे में तीनों के पैरों में फ्रैक्चर होने 
की जानकारी सामने आई है। घायलों को एम्बुलेंस की सहायता से 
जालोर लाया गया, जहां उन्हें निजी अस्पताल में भर्ती करवाया गया। 
फिलहाल तीनों का उपचार जारी है। जानकारी के अनुसार कांग्रेस 
प्रत्याशी सोकलाराम भील प्रचार करने निकले थे।

ब्रीफ न्यूज

हर ग्राम पंचायत में नियुक्त होंगे महिला-पुरुष स्वास्थ्य प्रमुख, प्रत्येक जिले में प्रतिमाह होगी कार्यशाला

जूम न्यूज } जोधपुर

जोधपुर स्थित हनुमान शनिधाम में 
डाबी गोत्र की कुलदेवी मां चामुंडा 
के दो दिवसीय पाटोत्सव का 
आज समापन हो गया। कार्यक्रम 
को लेकर भक्तों में खासा उत्साह 
देखा गया। दो दिवसीय उत्सव 
के दूसरे दिन रविवार को अनेक 
धार्मिक कार्यक्रम आयोजित किए 
गए। चंदन पाश्र्व पद्मावती कमल 
मंदिर की पीठाधीपति गुरु मैया 
आचार्य चन्द्रप्रभानन्द गिरि महाराज 
के सानिध्य में 108 कन्याओं का 
पूजन किया गया। गुरु मैया ने अपने 
संबोधन में नारी महिमा पर व्याख्यान 
दिया। श्री हनुमान शनिधाम के 
गादीपति गोपाल महाराज ने उनका 

स्वागत किया। गादीपति गोपाल 
महाराज ने बताया कि डाबी गोत्र की 
कुलदेवी मां चामुंडा के पाटोत्सव 
को श्रद्धा एवं भक्तिभाव के साथ 
मनाया गया।इस दौरान विधि-विधान 

से पूजा-अर्चना, हवन, 108 
कन्याओं का पूजन तथा महाप्रसादी 
सहित विभिन्न धार्मिक कार्यक्रम 
आयोजित किए गए। पाटोत्सव का 
मुख्य आकर्षण गुरु मैया आचार्य 

चन्द्रप्रभानन्द गिरि महाराज, किन्नर 
समाज की गादीपति संध्या बुआ 
के सान्निध्य में होने वाला 108 
कन्याओं का पूजन का रहा।   हवन 
में बैठने वाले यजमानों के लिए 
निःशुल्क व्यवस्था रखी गई। इसके 
साथ ही महाप्रसादी का आयोजन भी 
रखा गया। 

कार्यक्रमों के माध्यम से 
श्रद्धालुओं को मां चामुंडा की 
आराधना करने, हवन में भाग लेने 
तथा गुरु मैया का आशीर्वाद प्राप्त 
करने का अवसर मिला। दिल्ली, 
पंजाब, हरियाणा तथा समस्त 
राजस्थान से आए भक्तों ने इस दो 
दिवसीय पाटोत्सव में उत्साह पूर्वक 
भाग लिया। राजेश गुप्ता, पूनम चन्द 
डाबी, गणपत डाबी, उमा डाबी

मां चामुंडा के पाटोत्सव का समापन

जूम न्यूज } सरदारशहर

महात्मा गांधी राजकीय विद्यालय 
(अंग्रेजी माध्यम), मेलूसर 
बीकान में शनिवार को नो बैग डे 
पर मतदाता जागरूकता कार्यक्रम 
आयोजित किया गया।

इलेक्टोरल लिटरेसी क्लब 
(ELC) की ओर से SVEEP 
गतिविधियों के तहत पोस्टल बैलेट 
के माध्यम से मतदान से लेकर 
मतगणना तक की प्रक्रिया का 
प्रदर्शन किया गया। ELC प्रभारी 
शिक्षक भंवरलाल सुथार ने बताया 
कि कार्यक्रम का उद्देश्य विद्यार्थियों 

को चुनाव प्रक्रिया की व्यावहारिक 
जानकारी देना था। इसमें कक्षा 12 
की छात्राओं ने पोलिंग पार्टी की 
जिम्मेदारियां निभाईं, जबकि कक्षा 4 
से 7 तक के विद्यार्थियों ने मतदान कर 
अपने प्रतिनिधियों का चुनाव किया। 
कार्यवाहक प्रधानाचार्य बृजलाल 
मीणा ने कहा कि ऐसी गतिविधियों 
से विद्यार्थियों में लोकतंत्र, मतदान 
के महत्व और चुनावी प्रक्रिया के 
प्रति समझ विकसित होती है। 
कार्यक्रम में शिक्षक श्योदाना राम 
पारीक, कृष्णचन्द्र माहिच, राकेश 
सोनगरा और शिक्षिका प्रावती कस्वां 
ने सहयोग किया।

जूम न्यूज } बीकानेर

बीकानेर जिले की छतरगढ़ पंचायत 
समिति की केला गांव में सरपंच 
चुनाव का परिणाम घोषित होने के 
बाद विवाद हो गया। जमीला पत्नी 
इकबाल की जीत के बाद कुछ लोगों 
ने पत्थरबाजी शुरू कर दी। देखते ही 
देखते स्थिति तनावपूर्ण हो गई और 
पुलिस-प्रशासन की तीन गाड़ियों में 
तोड़फोड़ कर दी गई। घटना के बाद 
गांव में अफरा-तफरी मच गई।

जानकारी के अनुसार, देर रात 
तक चली मतगणना के बाद चुनाव 
परिणाम घोषित किया गया। इसके 
बाद कुछ लोगों ने विरोध जताते हुए 
हंगामा शुरू कर दिया। इस दौरान 
पुलिस और प्रशासन की टीम पर 
भी हमला किए जाने की सूचना है। 
पत्थरबाजी में कई पुलिसकर्मियों 
और कर्मचारियों के घायल होने की 
बात सामने आई है। हंगामा बढ़ने 

पर पुलिस ने उपद्रव कर रहे लोगों 
को नियंत्रित करने के लिए हल्का 
बल प्रयोग किया। सूचना मिलने पर 
उपखंड अधिकारी पवन कुमार और 
थाना अधिकारी नवनीत सिंह सहित 
पुलिस टीम मौके पर पहुंची। पुलिस 
और प्रशासन के अधिकारी हालात 
संभालने में जुटे रहे।
गांव में तनाव, पुलिस-
प्रशासन अलर्ट
घटना के बाद केला गांव में 
तनावपूर्ण माहौल बना हुआ है। 
पुलिस और प्रशासन की टीमें 
स्थिति पर नजर रखे हुए हैं। सरपंच 
चुनाव के परिणाम के बाद हुए इस 
घटनाक्रम से क्षेत्र में हलचल मच 
गई। फिलहाल, घायल पुलिसकर्मियों 
और कर्मचारियों की संख्या तथा 
गाड़ियों को हुए नुकसान के संबंध 
में विस्तृत आधिकारिक जानकारी 
सामने आना बाकी है।

सरपंच चुनाव परिणाम के बाद केला 
गांव में हंगामा:पुलिस की 3 गाड़ियों में 
तोड़फोड़, पुलिसकर्मी-कर्मचारी घायल

मेलूसर बीकान; विद्यार्थियों ने सीखी 
पोस्टल बैलेट से मतदान प्रक्रिया

